
Nid dim ond unrhyw drychfilod ydi llau! 

Mae llau go iawn yn perthyn i grŵp 
arbennig o’r enw Hemiptera ac mae 

ganddyn nhw gegau tebyg i wellt 
ar gyfer sugno sudd o blanhigion 
ac anifeiliaid eraill, gan gynnwys 
trychfilod! Mae’n well gennym ni 

ysgytlaeth... Mae ganddyn nhw ddau 
bâr o adenydd ac mae llawer hefyd 

yn byw yn y dŵr, fel y ceffyl dŵr 
bolwyn a sgorpion y dŵr.

RHYFEDDODAU BACH RHYFEDDODAU BACH 
DEWCH I GWRDD Â’R 

LLAU

CORRYN GARDDCORRYN GARDD
@JON HAWKINS

HEB ASGWRN CEFN

PRYFED COP

Yn rhyfeddol, mae mwy na 650 o 

rywogaethau o bryfed cop yn y DU.

Nid trychfilod ydi’r rhain, oherwydd yn lle 

chwe choes, maen nhw wedi tynnu pob 

stop ac wedi tyfu wyth. Mae rhai pryfed cop 

yn gwneud defnydd gwych o’r rhain ac yn 

llwyddo i gerdded ar ddŵr hyd yn oed, fel 

y pryf cop rafft. Ond rwyt ti’n fwy tebygol 

o weld pryf cop tŷ, sy’n hoffi gwneud ei 

we yn ein siediau a’n garejys ni. Mae tua 

hanner ein pryfed cop ni’n troelli gweoedd 

cymhleth mewn sidan i ddal bwyd neu 

ddenu cymar, ac mae eraill yn defnyddio 

gwahanol strategaethau hela a pharu.

BUWCH GOCH BUWCH GOCH 
GOTA 7 SMOTYNGOTA 7 SMOTYN

Nid bod yn ddigywilydd ydyn ni, does gan y creaduriaid cyfareddol yma ddim asgwrn cefn! Mae gan lawer o greaduriaid rhyfeddol – sy’n cael eu galw weithiau’n bryfetach mân – yr un peth yma’n gyffredin, er bod digon o bethau’n eu gwneud nhw’n wahanol i’w gilydd hefyd. Dyma rai mathau o infertebrata y galli di ddod o hyd iddyn nhw yma yn y DU ac ar ynysoedd Alderney a Manaw.

CHWILOD
Felly, dydi pob infertebrat ddim yn drychfil, a dydi pob trychfil ddim yn chwilen - ond chwilod ydi’r grŵp mwyaf o drychfilod yn y byd!

Mae mwy na 4,000 o wahanol chwilod yn y DU. Mae gan lawer arferion rhyfedd a rhyfeddol, o’r chwilen olew ddu sy’n bachu reid ar gefn gwenynen, i gael ei chludo’n ôl i’w nyth i fwyta’i hwyau, i’r chwilen gladdu sy’n hoffi cwrdd â’i chymar ar gorff anifail neu aderyn marw ac wedyn ei gladdu, fel bod eu babanod yn gallu ei fwyta pan fyddan nhw’n deor.

CALED A MEDDAL 
CALED A MEDDAL 

Trychfilod ydi’r 
grŵp mwyaf o 

infertebrata – felly 

mae pob trychfil yn 

infertebrat, ond dydi 

pob infertebrat ddim 

yn drychfil! Mae 

pryfed cop, mwydod 

a molysgiaid i gyd yn 

infertebrata hefyd.

OEDDET TI’N OEDDET TI’N 
GWYBOD?GWYBOD?

Mae gan rai infertebrata glawr allanol caled rownd eu corff, o’r enw allsgerbwd. Mae gan drychfilod, pryfed cop a chramenogion yr allsgerbwd yma i gyd. Mae gan infertebrata eraill, fel mwydod, gwlithod a slefrod môr, gorff meddal.

Mae mamaliaid, adar, 
pysgod, amffibiaid ac 
ymlusgiaid i gyd yn 

fertebrata. Yn wahanol 
i’r infertebrata yma, 
mae ganddyn nhw 

asgwrn cefn y tu mewn 
i’w corff.

GWELD Y GWELD Y 
GWAHANIAETHGWAHANIAETH

Yn wahanol i lawer o drychfilod, dim ond un pâr o adenydd sydd gan bryfed.
Yn lle ail bâr i’w helpu nhw i lywio i’r cyfeiriad cywir wrth hedfan, maen nhw’n defnyddio organau bach iawn i’w helpu nhw i gadw balans a llywio. Yr enw ar y rhain ydi halterau. Mae llawer o amrywiaeth yn y byd pryfed, gyda mwy na 7,000 o bryfed gwahanol yn y DU. Mae rhai yn beillwyr, fel pryfed hofran, ac eraill yn ysglyfaethwyr marwol, fel pryfed lleidr sy’n bwyta trychfilod bach eraill. Wyt ti wedi meddwl erioed sut mae pryfed yn gallu sefyll ar waliau a nenfydau? Oherwydd bod ganddyn nhw draed gludiog! Defnyddiol iawn.

